
作木牛流馬法

作者：諸葛亮　蜀漢

本作品收錄於《全三国文》

（案：當在「傳運」篇中，《諸葛氏集目錄》「傳運」第十三）

木牛者，方腹曲頭，（《禦覽》作小頭。）一尾四足，頭入領中，舌著於腹。載多而行，

少則否，宜可大用，不可小使；特行者數十裏，群行者二十裏也。曲者為牛頭，雙者為

牛腳，橫者為牛領，轉者為牛足，覆者為牛背，方者為牛腹，垂者為牛舌，曲者為牛肋，

刻者為牛齒，立者為牛角，細者為牛鞅，攝者為牛�秋軸。牛仰雙轅，人行六尺，牛行

四步。載一歲糧，日行二十裏，而人不大勞。流馬尺寸之數，肋長三尺五寸，廣三寸，

厚二寸二分，左右同。前軸孔分墨去頭四寸，徑中二寸。前腳孔分墨二寸，去前軸孔四

寸五分，廣一寸。前杠孔去前腳孔分墨二寸七分，孔長二寸，廣一寸。後軸孔去前杠分

墨一尺五分，大小與前同。後腳孔分墨去後軸孔三寸五分，大小與前同。後杠孔去後腳

孔分墨二寸七分，後載克去後杠孔分墨四寸五分。前杠長一尺八寸，廣二寸，厚一寸五

分。後杠與等板方囊二枚，厚八分，長二尺七寸，高一尺六寸五分，廣一尺六寸，每枚

受米二斛三鬥。從上杠孔去肋下七寸，前後同。上杠孔去下杠孔分墨一尺三寸，孔長一

寸五分，廣七分，八孔同。前後四腳廣二寸，厚一寸五分，形制如象，�幹長四寸，徑

面四寸三分。孔徑中三腳杠長二尺一寸，廣一寸五分，厚一寸四分，同杠耳。（《蜀誌�

諸葛亮傳》註。又《藝文類聚》九十四，《禦覽》八百九十九，並引《諸葛亮集》）

此蜀漢作品在全世界都属于公有领域，因为作者逝世已经超过100年，且作品于1931年1

月1日之前出版。

